
ТЛУМАЧАЛЬНАЯ ЗАПІСКА

Пастаўшчына, як і іншыя рэгіёны Беларусі, мае сваю самабытнасць і непаўторнасць, захоўвае шматлікія прыродныя, культурныя і гістарычныя асаблівасці. Навакольная прастора ва ўсім комплексе разнастайных праяў мае магутны ўплыў на фармаванне асобы, асабліва моладзі, закладваючы падмурак духоўных і маральных прынцыпаў. Вельмі важна, каб чалавек ужо з малых гадоў адчуваў і ўсведамляў сябе носьбітам і спадкаемцам мясцовых традыцый, якія складаліся на працягу стагоддзяў.

Мэта праграмы – накіраваць і арганізаваць імкненне школьнікаў да самапазнання, дапамагчы ім атрымаць па магчымасці поўныя веды аб мясцовасці, дзе яны нарадзіліся і жывуць, вызначыць адметнасць і самабытнасць культурнага асяроддзя, паказаць значнасць яго для нацыянальнай і агульначалавечай культуры, выхаваць адказнасць за захаванне гістарычнай памяці.

Праграма курса “Краязнаўства” (“Пастаўскі край”) з’яўляецца ў пэўнай ступені ўніверсальнай, бо ахоплівае ўсе асноўныя адметнасці рэгіёна і таму можа выкарыстоўвацца з невялікімі зменамі ў класах сярэдняй школы (6-9 клас) пры адпаведным дапасаванні зместу і форм да ўзроставых магчымасцяў вучняў.

Аптымальным можна лічыць выкарыстанне праграмы ў 7-8 класах, калі вучні ўжо маюць агульныя веды аб прыродзе, насельніцтве, гісторыі і гаспадарцы свету і праяўляюць шчырую зацікаўленасць да вывучэння сваіх родных мясцін. Курс мае аб’ём 72 гадзіны, што дае магчымасць арганізоўваць вывучэнне роднага краю або 1 год (2 гадзіны ў тыдзень), або 2 гады (1 гадзіна ў тыдзень). Праграма можа быць арганічнай часткай работы краязнаўчых гурткоў, у якіх тэарэтычныя заняткі шчыльна спалучаюцца з практыкай.

Настаўнікі маюць магчымасць шырока выкарыстоўваць літаратуру, спіс якой пададзены па раздзелах, прымяняць розныя метады вывучэння матэрыялу. Спецыфікай краязнаўства з’яўляецца наяўнасць вялікай колькасці практычных і самастойных работ. Для стымулявання актыўнасці вучняў прапануецца ўжываць такія віды самастойных работ, як індывідуальныя творчыя працы па абраных тэмах, падрыхтоўка краязнаўчых матэрыялаў для друку, распрацоўка турыстычна-краязнаўчых маршрутаў, стварэнне фотаальбомаў і да т. п.

У звязку з заняткамі па курсу “Краязнаўства” для найбольш зацікаўленых вучняў варта праводзіць заняткі турысцка-краязнаўчага гуртка па аўтарскай праграме, у якой прадугледжана вывучэнне методыкі краязнаўчых даследванняў і шматлікія краязнаўчыя экспедыцыі (Пракаповіч І. Праграма турысцка-краязнаўчага гуртка. // Школа: авторство и творчество: Сб. программ / — Витебск, ИПК и ПРР и СО, 1997. — С. 58-71. 

ПРАГРАМА

Тэма 1. Уводзіны. Што вывучае краязнаўства. (1 г.).

Раздзел І. ПРЫРОДНЫЯ ЎМОВЫ І РЭСУРСЫ (13 г.).

Тэма 2. Геаграфічнае становішча (2 г.).

Фізіка-геаграфічнае становішча. Эканоміка-геаграфічнае становішча. Межы. Памеры. Адміністрацыйна-тэрытарыяльны падзел.

Тэма 3. Геалагічная будова і карысныя выкапні (2 г.).

Геалагічная гісторыя. Геалагічная будова. Радовішчы карысных выкапняў.

Тэма 4. Рэльеф (2 г.).

Агульная характарыстыка рэльефа. Фактары рэльефаўтварэння. Асноўныя формы. Валуны.

Тэма 5. Клімат (1 г.).

Кліматаўтваральныя фактары. Асноўныя кліматычныя паказчыкі. Агракліматычныя рэсурсы.

Тэма 6. Унутраныя воды (2 г.).

Агульная характарыстыка рэк. Буйнейшыя рэкі. Азёры. Вадасховішчы. Падземныя воды. Балоты.

Тэма 7. Глебы, расліннасць, жывёльны свет (2 г.).

Глебы. Лясная расліннасць. Лугавая расліннасць. Балотная расліннасць. Расліннасць вадаёмаў. Жывёльны свет. Біялагічныя рэсурсы.

Тэма 8. Экалагічныя праблемы (2 г.).

Крыніцы забруджвання. Экалагічна небяспечныя раёны. Ахова глебаў, вод, паветра, арганічнага свету. Чырвоная кніга.

Раздзел ІІ. НАСЕЛЬНІЦТВА І ТАПАНІМІКА (10 г.).

Тэма 9. Агульная характарыстыка насельніцтва (3 г.).

Колькасць. Дынаміка. Палавая і ўзроставая структура. Урбанізацыя. Нацыянальны склад. Міграцыі. Працоўныя рэсурсы. Рэлігійны склад.

Тэма 10. Знакамітыя людзі Пастаўшчыны (3 г.).

Гістарычныя асобы. Навукоўцы. Літаратары. Грамадскія дзеячы. Творчыя асобы.

Тэма 11. Тапаніміка (4 г.).

Утварэнне назваў. Назвы паселішчаў. Назвы рэк і азёр. Назвы вуліц, прадпрыемстваў, устаноў.

Раздзел ІІІ. ГІСТОРЫЯ (22 г.).

Тэма 12. Легенды і паданні (2 г.).

Чорная гара. Камайскі касцёл і крыж. Чортаў камень. Лясны спявак. Напалеон у Парыжы.

Тэма 13. Археалагічныя помнікі (2 г.).

Гарадзішчы ў Паставах, Варапаеве, Асінагарадку, Лучаі, Сароках, Навадруцку, Данеўцах, Ёдаўцах, Лапінцах, Гуце, Хрыстове. Курганныя могільнікі ў Лынтупах, Янове, Галбеі, Міхаліне.

Тэма 14. Старажытныя паселішчы і гандлёвыя шляхі (2г.).

Гісторыя мястэчак Паставы, Дунілавічы, Лучай, Асінагарадок, Лынтупы, Камаі, Манькавічы. Водныя і сухапутныя гандлёвыя шляхі.

Тэма 15. Пастаўшчына ў Сярэднявеччы (2 г.).

Палітычнае і эканамічнае жыццё. Войны. Змены ў этнічным і рэлігійным складзе. Развіццё рамёстваў.

Тэма 16. Паставы ў другой палове ХVІІІ – пачатку ХІХ ст. (2 г.)

Прамысловае развіццё. Рэформы А. Тызенгаўза. Маёнтак “Паставы”: мануфактуры, архітэктура, культурнае развіццё. Герб горада. Вайна 1812 г. Паўстанне 1830-31 г.

Тэма 17. ХІХ і пачатак ХХ стагоддзя (2 г.).

Зямельная рэформа і паўстанне 1863 года. Лучайскія бунты. Гаспадарчае і культурнае жыццё на мяжы стагоддзяў.

Тэма 18. Першая сусветная вайна (2 г.).

Ваенныя дзеянні на Пастаўшчыне. Свянцянскі прарыў. Умацаванні і пахаванні на лініі фронту. Вайсковыя чыгункі.

Тэма 19. У складзе Польшчы (1921 – 1939 гг.) (2 г.).

Палітычнае, гаспадарчае і культурнае жыццё мястэчак і вёсак у міжваенны час.

Тэма 20. У час ІІ сусветнай вайны (2 г.).

Ваенныя дзеянні. Партызанскі і падпольны рух. Жыццё пад акупацыяй. Генацыд яўрэйскага насельніцтва.

Тэма 21. Пасляваенны час (2 г.).

Палітычнае і гаспадарчае развіццё. Калектывізацыя. Змены ў насельніцтве. Культурнае жыццё.

Тэма 22. У канцы ХХ стагоддзя (2 г.).

Пастаўшчына ў часы перабудовы і ў складзе незалежнай Беларусі. Асаблівасці палітычнага, гаспадарчага і культурнага развіцця.

Раздзел ІV. ГАСПАДАРКА (6 г.).

Тэма 23. Прамысловасць (2 г.).

Агульная характарыстыка прамысловасці. Галіны гаспадаркі і буйнейшыя прадпрыемствы. Развіццё прадпрымальніцтва.

Тэма 24. Сельская гаспадарка і транспарт (2 г.).

Агульная характарыстыка галін. Спецыялізацыя. Асаблівасці развіцця раслінаводства і жывёлагадоўлі, асобных відаў транспарту.

Тэма 25. Іншыя галіны гаспадаркі (2 г.).

Гандаль і будаўніцтва. Развіццё невытворчай сферы. Адукацыя, медыцына, сувязь, бытавое абслугоўванне, банкі, мытня.

Раздзел V. КУЛЬТУРА (8 г.).

Тэма 26. Культурнае жыццё (2 г.).

Сетка ўстаноў культуры: мастацкія і музычныя школы, дамы культуры, клубы, бібліятэкі, музеі. Мастацкія калектывы. Фестываль “Звіняць цымбалы і гармонік”.

Тэма 27. Помнікі прыроды, гісторыі і культуры. (2 г.).

Заказнікі на Пастаўшчыне. Ахоўваемыя помнікі прыроды і валуны. Помнікі культуры і мастацтва ў Паставах, Лынтупах, Варапаеве, Лучаі, Дунілавічах, Камаях.

Тэма 28. Помнікі архітэктуры і сядзібна-паркавага мастацтва (2 г.).

Храмавая архітэктура. Палацы і паркі (Паставы, Лынтупы, Варапаева, Лучай, Дунілавічы). Сядзібныя дамы (Паставы, Манькавічы, Норыца, Казлоўшчына, Ляхаўшчына, Раманішкі, Каралінова). Архітэктурны ансамбль былой Рынкавай плошчы ў Паставах.

Тэма 29. Этнаграфія і фальклор (2 г.).

Народныя песні і казкі. Народны касцюм. Прылады працы і побыту.
Раздзел VI. ГАРАДЫ И МЯСТЭЧКІ ( 10 г.)
Тэма 30. Паставы ( 2 г.)

Гісторыя і геаграфія горада. Дзейнасць Тызенгаўзаў. Адметныя мясціны. Знакамітыя асобы.

Тэма 31. Манькавічы і ваколіцы (1 г.)

 Гісторыя і геаграфія мястэчка. Дзейнасць У. Друцкага-Любецкага. У. Дубоўка. Адметныя мясціны. Знакамітыя асобы.

Тэма 32. Варапаева і ваколіцы (1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 33. Лынтупы і ваколіцы (1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 34. Задзеўе і ваколіцы (1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 35. Лучай і ваколіцы ( 1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 36. Дунілавічы і ваколіцы (1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 37. Камаі і ваколіцы (1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 38. Груздава і ваколіцы ( 1 г.)

Гісторыя і геаграфія мястэчка. Адметныя мясціны. Знакамітыя асобы.

Тэма 39. ЗАКАНЧЭННЕ. Пастаўшчына ў пачатку ІІІ тысяча-годдзя (1 г.).

          Рэзервовы час  (1 г.).

